
tispastico initia praestituerunt: saepe enim pro iambo primo aut spondeus aut
trochaeus aut pyrrichius ponitur, quarum differentiarum exempla promemus.
nam si sit juxta legem pedis ex iambo [et trochaeo] initium metri, fit purum
antispasticum metrum acatalectum, quod tamen iambica depositione conclu-
ditur, ut: (cf. Ov. met. VIII 270 sqq.)

erat sus Calydonius edax et fera belua;
si autem spondeus pro iambo ponatur, fit coniugatio pro antispasto epitriti
quarti, ut:

o0 qui praeter agis caeruleo flumine limites.
si vero a trochaeo fiat initium, erit ex ditrochaeo coniugatio, ut:

aura purpureum per pelagus segniter ad petras;
si autem a pyrrichio, fit coniugatio paeonis tertii, ut:

domus alta fuit, quae Danaen Acrisii tegens.
quae commutatio plerumque inter initia versuum fit nec facile in medietate,
nisi in eo genere metrorum, quae &ovvaptnta, id est inconexa sunt, reperitur.

ApTHON. GL VI 93. 8 sqq. nam solutis longis, sive utraque eius (scil. ionici
minoris) sive altera, in duas breves seu contra conexis in unam longam duabus
brevibus vim propriae naturae modumque corrumpit atque ex se diversa gene-
ra speciesque producit.

ApTHON. GL VI 96. 31 sqq. observabis itaque singulorum (scil. paeonico-
rum) differentias taliter: aut enim ex paeonibus sunt temporum quinque aut
ex bacchiis adaeque temporum totidem aut etiam ex creticis, quos amphima-
cros diximus (p. 45. 28 sq.), qui et ipsi quinque temporum proceritate nituntur.
quod ideo diximus, ne in partiendo errorem incurramus. ubi enim non pe-
dum, sed numerorum ratio subsistit, non pedes pedibus pares restituuntur, sed
tempora temporibus adaequantur. quidam trisyllabis et tetrasyllabis admixtis
pedibus hoc genus versuum et composuerunt et indifferenter ista compositione
usi sunt. nam aut creticis aut eorum solutionibus, id est paeonibus primo aut
quarto, indifferenter mixtis carmen ediderunt, sed et bacchiacis et creticis co-
niugationibus adaeque usi sunt, ut est hoc: (inc. 120 [FPL 461] Blansdorf)

acuta falce si virentis esculos.

ApTHON. GL VI 102. 4 sqq. demonstratis igitur exemplis temptabimus pro-
cedente lectione, in quantum potuerimus, omnia (scil. metra) huius generis
sive simplicia sive immixta, quae in usum aut Graeci aut Latini receperunt,
subinde prodere, si prius ea a quibus initium sumendum est docuerimus [dice-
mus igitur de metris per cvundaBeiav et avtnaBeiav inter se coniunctis]. dice-
mus igitur de mixtis ac mutua conexione sociatis metrorum generibus, quorum
bifariam ratio dispergitur. namque alia consentanea et veluti cognata inter se
ratione iunguntur, alia ex dissidenti ac contraria, quae Graeci katd cupnadetayv
Kai dvtidOeiav appellant.

ApTHON. GL VI 104. 7 sqq. nam perfecto poetae levia et sonora sectanda
sunt; quae autem fragosa et aspera, dicis causa, non ut imitentur, sed ut viten-
tur, noscenda sunt. quorum, sicut et aliorum complurium, auctor et parens fer-

tur Archilochus singularis artificii in excogitandis ac formandis novis metris,
qui primus epodos excitavit alios breviores, alios longiores, detrahens unum
pedem seu colum metro, ut illi subiceret id quod ex ipso detractum esse vide-
batur: ut in heroo, a quo primum coepit, tamquam: (Hor. carm. IV 7. 1)
diffugere nives, redeunt iam gramina campis;
dehinc epodus sui generis: (carm. IV 7. 2)
arboribusque comae:
et illud, cum heroi versus secundo colo ithyphallica epodos per avtinaBeiav
respondet, ut: (Ter. Maur. GL VI 380. 1844; cf. Verg. Aen. III 1)
Priamique evertere gentem fata iam parabant:
et multa alia, quae in processu operis demonstrabimus.

ApTHON. GL VI 105. 4 sqq. ac deinceps si per omnia pedum genera simili-
ter fiat ista coniugationis multiplicatio, non dubie clarum erit effici differentias
LXIIII in omni octo metrorum principalium summa. cuius rei edocendae gratia
etiam quaedam sui generis exempla proponam. nam si ex duobus iambicis, quae
penthemimere vocantur, versus unus formetur, fiet sapphicum huius modi:

meat per aequor Inoa proles.
item si ex duobus iambicis dimetris catalecticis fiat permixtio, fit metrum quod
aeschrionion dicitur, ut est:

amore me subegit et igneo furore.
similiter duo dactylica si coniungas penthemimere, fit elegium tale: (inc. 98
[FPL 456] Blansdorf):

lactea sanguineis lilia mixta rosis.
vel si anapaestica hephthemimere copulentur, fiet metrum quod mapotutakov
appellatur, veluti:

sed Tapygii vada ponti taciti prope litoris actas.
item ex duobus trochaicis, quae hephthemimere nuncupamus, fit metrum eu-
ripidion, quod est tale:

Phoebe carminum potens, cum sorore sis favens.
sed et multa alia per singula metrorum genera, quae persequi satis prolixum
est, sub huius modi conexione miscentur. verum haec coniuncta, quae graece
dovvdptnta [non composita] nominantur, ita perfecta sunt, ut facile sit unam
quamque partem coli determinatione adsequi, cuius sit aut proceritatis aut ge-
neris. illa autem quae Graeci ovykexvpéva et dneppaivovta, quae nos confusa
et immanifesta dicimus, non tam perspicua et aperta sunt, idcirco quod non
tantum ex differentia diversorum metrorum coniugantur, verum ex eo, quod
brevia et non perfectae proceritatis in hoc genere versuum cola, quae nos mem-
bra dicimus, sociantur.

AprTHON. GL VI 106. 18 sqq. fiunt itaque per has coniunctiones (scil. me-
trorum) de his Lxi11 differentiis (scil. permixtionum), ut maiores nostri in hac
arte sublimes tradiderunt, species differentiarum quattuor milia xcvi, scilicet
multiplicatis inter se colis. proponamus itaque canonem dactylici in exemplum
reliquorum septem metrorum, qui est, ut ceteri, aeque octo differentiarum ita

. igitur eo pacto, quo monometrum brachycatalectum percurrens octo ca-
nonas, ut ostendimus, fecit differentias Lx1111, ita et monometrum dactylicum
catalecticum et acatalectum et hypercatalectum: cum suum ceterosque cano-
nas tam per monometrum quam per dimetrum singula metra percucurrerunt,
procul dubio octies sexagenae quaternae differentiae colliguntur. ex quibus ef-
ficitur numerus differentiarum in una quaque metri specie quingentarum XII.
si ergo unius canonis haec summa de differentiarum multiplicatione colligitur,
manifestum apud omnes erit octo canonum, id est metrorum principalium,
multiplicationibus octies quingentas x11 differentias fieri, quae in summam
maioris numeri redactae efficient differentiarum, quibus dovvaptnra, id est in-
conexa, colliguntur, quattuor milia XcvI genera, quae per metrorum clausulas
mutua earundem alternatione efficiuntur.

ApTHON. GL VI 108. 13 sqq. ex quo (scil. quod ex primorum pedum usque
ad tomen in elegio versu geminatione versum impleri posse) etiam genus pro-
priae versificationis inducitur et appellatur tripenthemimeres. nam prima ver-
sus heroi portio ter repetita, veluti:

arma virumque cano, Musa mihi causas, urbs antiqua fuit,
metrum sui generis facit.

ApTHON. GL VI 108. 27 sqq. verum huius generis (scil. dactylici pentame-
tri), ut supra coeperam dicere (p. 108. 1), quod ex penthemimere geminato
conficitur, species sunt tres: prima, cum praecedit spondeus, sequitur dactylus,
item spondeus ultimis anapaestis duobus versum claudentibus; et haec, ut su-
perius (p. 108. 1 sqq.), geminata efferri non possunt, ut: (cf. Verg. Aen. III 1,
buc. 8. 61)

postquam res Asiae desine Maenalios ...
109. 10 sqq. altera vero species ita, cum tres sunt spondei, anapaesti duo,
tamquam:

o fortunatus desine Maenalios.
tertia autem, cum primus est dactylus sequentibus duobus spondeis, anapaestis
duobus in clausula positis, ut: (inc. 40. 2 [FPL 427] Bldnsdorf)

Crispe Iugurthinae conditor historiae.
memento sane non numquam in his et quintum tribrachyn reperiri.

ApTHON. GL VI 109. 19 sqq. notandi sane et huius modi versus, qui he-
xametro et pentametro versui per adiectionem et detractionem ‘que’ syllabae
communes sunt, tamquam:

et genitor divum quos terminat Oceanus.
hic enim accepta in ultimo ‘que’ syllaba hexametrum facit sic:

et genitor divum quos terminat Oceanusque.
at si una syllaba media post duos pedes et semipedem <de>trahatur, erit pen-
tameter ita:

et genitor divum terminat Oceanus.
semipede enim ab hexametro minor, a pentametro maior est, qui a Graecis
inter quadratorum versuum genera numeratur.

AptHON. GL VI 110. 20 sqq. [de generibus metrorum quae a pentametro

profluunt]. choerilium seu diphilium metrum ex eodem pentametri ortum esse
genere res ipsa indicat. est enim e dactylica specie derivatum, suprema tan-
tum versus syllaba, quin sex pedibus profluat, brevius. incipit autem a duobus
dactylis, tertia regione spondeo semper manente, et rursus ex duobus dactylis
et syllaba una. huic duo cola, quae penthemimere diximus, adcrescente media
syllaba, qua spondeus gignitur, formam dedisse noscuntur, qua detracta ad ele-
giacum pentametrum versus revertetur, velut:

nunc age Pierios versus dea Calliope,
item:

incipe Maenalios mecum mea Melpomene.
choerilium autem amphilipes dicitur, quod <in (s. v. amphilipes in ThIL add.
Vollmer)> initio et in fine imminutum est, ut:

tibi namque decens lucet rosa vertice.
hoc quoque ex eodem pentametri versus genere profluit, quod aeolicum seu
sapphicon metron nominant, a Sappho, vate doctissima, inventum. huius pri-
mae in versu duae syllabae indifferenter nunc longae, nunc breves, nunc dispa-
res solent poni, id est quilibet pes e disyllabis quattuor, subiectis per ordinem
usque ad finem versus quattuor dactylis, tamquam:

Maro me docuit iuga Pieridum sequi,
item:

cordi laurea virginitas mihi cum foret;
nisi si catalecticus versus emerserit, scilicet [et] ut disyllabo ultimo quam
dactylo terminetur. hoc quoque cognatum aeolico generi metrum esse in du-
bium non venit, quod primo spondeo et dactylis quattuor subsistit, nisi quod
huic interdum ultimus creticus est, ut:

at plenus venit Alpibus aeria nive.
cui ad implendum hexametrum spondeus deest.

ApTHON. GL VI 111. 26 sqq. his (scil. elegiis) logaedicam metri speciem,
quae et enoplios et archebulios dicitur, non absurde coniunxerim, adaeque
dactylici metri subolem, scilicet cum trochaica basi versus clauditur duobus
vel tribus vel quattuor dactylis praeeuntibus, prout carminis mensura aut ratio
exegerit. cuius generis est etiam hoc, quod ex duobus dactylis et duobus conec-
titur trochaeis et appellatur alcaicum decasyllabum, ut est:

laurea Nyctelio corona;
item e tribus dactylis et duobus trochaeis, ut:
quadrupedante ciet pede primus aequor;
rursus e quattuor et duobus trochaeis, ut:
Romulidae pedites Arabum populis amici.

ApTHON. GL VI 112. 20 sqq. hoc quoque notandum in enuntiatione penta-
metri elegiaci: nam plerumque aurem fallit, ut in illo graeco versu: (eleg. adesp.
20 [IEGIL, p. 5] West)

fueig 8 eig"EAANG movToV dmenAéoptev.
nam si coniunctim ‘EAAfjonovtov enuntiarimus, effugerit aurium sensum, ut
nequaquam versus esse credatur. at si per hemistichium pronuntiemus, ipsa

subdistinctione genus metri declarabimus ita, “ueic § eig "EAAnG, dehinc
‘novtov dmemhéopev. unde pentametrus duobus pedibus et semipede colon
terminare debet, ut qui audierit, antequam percutiat, versum intellegat, velut:
labitur hinc Helles, pontus in Oceanum.
item:
venerunt inter, lunia sancta polo.
nam si per se dicas ‘inter’ et per se ‘luniad’ media subdistinctione interposita,
recipiet formam elegiaci.

ApTHON. GL VI 113. 14 sqq. qui (scil. reciproci versus) retrorsum dum le-
guntur, longe aliud metrum ex se procreant, ut est hic elegus: (inc. 131 [FPL
464] Blansdorf),

esse bonus si vis, cole divos, optime Pansa,
omine felici, Pansa, precare deos.
ex his superior herous in sotadium recurrit sic:
Pansa optime, divos cole, si vis bonus esse.
item: (inc. 133 [FPL 465] Bldansdorf)
ecce tumet vitis tua gemmis, optime Bacche:
sotadium dabit tale:
Bacche optime, gemmis tua vitis tumet ecce.
alter, qui est pentametrus, in iambicum trimetrum redit sic:
deos precare, Pansa, felici omine.
[iambicum] est item aliud genus, quod in eandem mensuram revertitur, ut
utrimque legentibus herous sit neque, ut superiores, genus metri mutet, quales
apud Vergilium reperiuntur: (Aen. I 8)
Musa, mihi causas memora quo numine laeso,
item: (buc. 8. 96)
ipse dedit Moeris, nascuntur plurima ponto.
aeque enim et in reversu lectionis suae heroum custodiunt metrum sic:
laeso numine quo memora causas mihi, Musa,
item:
ponto plurima nascuntur, Moeris dedit ipse.
est etiam aliud reciproci genus, quod non per singulos versus redit, sed per
totum elegum, tamquam: (Anth. Lat. 674b. 3 sq. Riese)
Icarium Notus ut confidens flamine tranat,
caerula verrentes sic freta Nereides:
si revolvas, elegus erit eodem modo: (Anth. Lat. 674b. 1 sq. Riese)
Nereides freta sic verrentes caerula, tranat
flamine confidens ut Notus Icarium.
ita medium verbum ‘tranat’ alteri detractum et alteri additum variata vice pen-
tametrum facit de hexametro et hexametrum de pentametro.

ApTHON. GL VI 114. 14 sqq. idem (scil. Archilochus) etiam iungendo inter
se diversa nova metra composuit, quae Graeci gVuvOeta et dovvOeta appellant:
4obvvBeta quidem, quae eiusdem sunt generis, o0vBeta vero, quae ex diverso
copulantur.

ApTHON. GLVI116.19 sqq. dehinc huic tetrametro (scil. heroo) Archilochus
similem e contrario speciem commentus est. nam detractis hexametro non ut
<in> superiore ultimis, sed primis duobus pedibus, tetrametro huius modi in-
duxit, velut: (Verg. buc. 5. 72)

Damoetas et Lyctius Aegon
dempto ‘cantabunt mihi, quod est Sigolpov émkdv; item: (buc. 1. 29)
et longo post tempore venit
sublato ‘respexit tamen’. <ex hoc igitur tetrametro> aliam epodi speciem infor-
mavit. e quo genere apud Horatium tales epodi inducuntur, ut in illo: (carm.
17.1)
laudabunt alii claram Rhodon aut Mitylenen,
cui hexametro hanc epodon subdidit: (carm.17. 2)
<aut Epheson> bimarisve Corinthi,
ut diximus, e tetrametro compositam; dehinc: (carm.17. 3)
moenia vel Baccho Thebas vel Apolline Delphos,
post: (carm.17. 4)
insignis aut Thessala Tempe.

ApTHON. GL VI 117. 30 sqq. quanta autem et quam profundae artis scientia
in hac epodi conclusione Archilochus usus sit, interest dicere. nam cum magni
aestimaret priorem versum, cuius prima portio constat ex heroo tetrametro, id
est: (Hor. carm.14.1)

solvitur acris hiems grata vice,
et sequentem epodum, qui e trimetro iambico catalectico subsistit, id est:
(carm.14.2)

trahuntque siccas machinae carinas,
simili clausula terminatos in eundem cadere numerum, quamvis diversae ra-
tionis inter se generisque viderentur, quippe cum alter dactylico metro, alter
iambico censeatur, tamen adiciendo maiori syllabam et detrahendo minori
consecutus est, ut uterque phalaecio metro concluderetur. nam superior hexa-
meter sic, ‘veris et favoni, sequens trimeter ita ‘machinae carinas. quae utraque
tribus trochaeis adnexis, id est metro phalaecio terminante, admodum inter se
decenter consonant.

ApTHON. GL VI 119. 1 5qq. sequitur ut iuxta propositum ordinem trimetri
quoque heroi, vel siquid ex eo editum est, ratio habita inspectaque pandatur. est
autem hexametri portio subsistens pedibus tribus, quod genus a Graecis haud
immerito fpuenég vocatur. huius exemplum (Verg. Aen. X 1) ‘panditur interea
domus, dehinc ‘omnipotentis Olympi’: item (Catull. fr. 1. 1) ‘hunc lucum tibi
dedico; dehinc ‘consecroque Priape. quod metrum priapeum a quibusdam exi-
stimatur propter geminam similitudinem, de quo suo loco dicemus.

ApTHON. GL VI 120. 5 sqq. memini de dimetro (scil. dactylico) nos supe-
rius sub occasione tetrametri [metri] pleraque dixisse (p. 116. 2 sqq.), quem
veluti naturaliter epodis aptum <dicunt>, etiamsi Sappho carmen ex eo conti-
nuum induxerit, quod appellatur dipotpov émkov, idem et pentasyllabum, quia

frequenter inventus cum aliis sui generis <in> epodis habebitur. nihil enim de
eo <amplius> quam dictum est maiores tradiderunt.

ApTHON. GL VI 120. 13 sqq. heroi versus primam incisionem, quam pen-
themimeren tomen vocant, in qua prior sit spondeus, secundus dactylus,
dehinc syllaba, si duobus pedibus integri dumtaxat sensus revulsis ex cuiuslibet
fine versus hexametri conectas, propagabis versum hendecasyllabum formae
alterius, quam est ille, qui subnexo phalaecio figuratur. hoc frequenter usa est
Sappho, qui ita copulatur, (Verg. Aen. VI 1) ‘sic fatur lacrimans, ex alio (Verg.
Aen. V1 2) ‘labitur oris™ item: (Verg. Aen. III 1 et 4)

postquam res Asiae, quaerere terras.
nam semipedi, qui superest in penthemimere, sequentis dimetri prima sylla-
ba adnexa spondeum medium dabit; quartus pyrrichius erit, ultimus, ut fors
tulerit, aut trochaeus aut spondeus reperietur. quod genus metri ex uno ver-
su formari poterit, illo dumtaxat, cui primus spondeus, ut supra scriptum est,
sequens sit dactylus, demptis mediis tribus aut quattuor syllabis, tamquam:
(Verg. Aen.1V 1)

at regina gravi saucia cura,
(Verg. Aen.III 1)

postquam res Asiae vertere gentem;
si tamen in versu novissimos duos pedes integri sensus invenies, quod raro
contigit ... 121. 8 sqq. at si eadem tome, de qua sermo est, ab hexametro divisa
sequentem versus superioris partem tribus trochaeis praeficias, metrum haud
indecens informabitur, quod erit in numero et genere phalaeciorum per co-
niunctionem heroi hexametri et trochaici ... , tamquam:

<iam>dudum saucia cura traxerit furorem,

et ineluctabile tempus fata iam parabant.
nec minus hephthemimeres tome subdito sibi versu trimetro catalectico, qui ex
pyrrichio, spondeo et iambo subsistat, aptum tragicis choris metrum praesta-
bit, velut: (Verg. Aen.15)

multa quoque et bello passus,
dehinc: (Aen. 12)

fato profugus Lavinaque venit:
item: (Pompon. 7 [TRF 268] Ribbeck?)

obrue nos Danaosque simul,
(Pompon. 6 [TRF 268] Ribbeck?)

t aras Priamique damnato pias tunc.
quo genere metri et Euripides in Oreste (v. 1369 sqq.) et Pomponius noster in
<choricis> suis usi noscuntur.

ApTHON. GL VI 122. 9 sqq. item ex tribus dactylis accedente ad extimam
clausulam pyrrichio seu iambo lyrici versus metrum, quod Graeci calabrion
appellant, informabitur usurpatum a pastoribus calabris, qui decantare res
rusticas his versibus solent. quod genus metri Annianus faliscum carmen in-
scribit, tamquam: (Ter. Maur. GL VI 385. 1993)

carmina per varios dare modos,

ut est illud apud Septimium Serenum: (Annian. 3. 1 sq. [FPL 346] Blansdorf)
quando flagella ligas, ita liga,
vitis et ulmus uti simul eant.
ferme omnes dactyli sunt ultimo disyllabo accedente quolibet excepto spon-
deo. quod genus ex penthemimere tome formari poterit, ita ut duobus dactylis
et semipede partem orationis implentibus residua metri portio duobus disylla-
bis, id est pyrrichio et iambo, terminetur, ut:
vitis et ulmus uti simul eant.

ApTHON. GL VI 129. 15 sqq. nunc de ionico, quem musici 4o éAacoovog
vocant. cuius et de origine et nomine et compositione quia in superiore li-
bro plenissime diximus (p. 93. 1 sqq.), nunc pauca memorabimus. scimus in
dactylico genere esse <et spondeums et pariambum, qui parem habent subla-
tioni positionem [id est arsin et thesin]. maior autem est spondeus, utpote <e>
duabus longis, minor pariambus, quia constat e duabus brevibus: commune
illis nomen dactylus. ita alter ionicus incipiens a maiore parte dactyli, quae
longa est, &no peilovog dicitur, alter incipiens a minore parte eius, hoc est a
duabus brevibus, 4o éAdocovog nuncupatur. cuius exemplum apud Horatium
reperimus, qui in hoc genere carminis Alcaeum secutus est. et Anacreon lyri-
cus et Euripides tragicus et comici poetae reperti sunt hoc <uti> numero, cuius
exemplum: (Hor. carm. II1 12. 1 sqq.)

miserarum est neque amori dare ludum
neque dulci mala vino lavere aut ex-
animari metuentes patruae verbera linguae.

AprTtHON. GL VI 133. 30 sqq. hoc genere versuum (scil. iambico trimetro),
ut supra diximus (p. 79. 11 sqq.), primus usus est Homerus in Margite suo, nec
tamen totum carmen ita digestum perfecit. nam duobus pluribusve hexametris
antepositis istum subiciens copulavit, quod postea Archilochus limatius inter-
polando composuit.

ApTHON. GL VI 135. 30 sqq. idem Archilochus ex trimetro (scil. iambico)
supra dicto syllabam auferendo modo e capite modo ex infima parte duo gene-
ra composuit, quorum alterum Graeci dxégpalov, alterum koloPov, quasi cur-
tum, sive okalovta, id est claudum, [et ideo choliambum] dixerunt. exemplum
acephali trimetri erit:

Tuppiter salutis arbiter meae,
item:
est celer phaselus ille quem vides.
huic si adieceris unam syllabam, erit iambicus integer sic:
iam Iuppiter salutis arbiter meae,
item:
adest celer phaselus ille quem vides.
curtum autem per detractionem ultimae syllabae fecit; huius modi exemplum
erit apud Horatium tale: (carm. [ 4. 12)
seu poscat agnam sive malit haedo.
huic si adieceris syllabam, erit integer trimeter sic:

seu poscat agnam sive malit haedulo.
id autem ab Horatio exemplum protulimus, ut ostenderemus, unde id noster
lyricus imitatus sit.

ApTHON. GL VI 139. 3 5qq. nostri autem antiqui usi sunt eo (scil. saturnio
versu) non observata lege nec uno genere custodito, sed praeterquam quod
durissimos fecerunt, etiam alios long<i>o<re>s (longos codd., corr. Morelli conl.
Caes. Bass. GL VI 265. 13), alios breviores inseruerunt, quorum est hic:

turdis edacibus dolos comparas amice,
item: (Naev. bell. Poen. 31 [FPL 55 sq.] Blansdorf)
ferunt pulchras creterras, aureas lepistas,

et apud Naevium: (bell. Poen. 1 [FPL 44] Blansdorf)
novem Iovis concordes filiae sorores.

ApTHON. GL VI 141. 5 sqq. emensis atque discussis his secandum propo-
situm nobis ordinem, quae ex dactylico atque iambico genere per multiplices
compositionum figuras informata derivantur, superest ut ea quae ex utriusque
concinnatione ac permixtione metrorum genera procreantur, quibus aut magni
auctores nomina dederunt aut illustres poetae frequenter usi sunt, persequa-
mur. namque Archilocum ferunt, quem parentem artis musicae iuxta multifor-
mem metrorum seriem diversamque progeniem onmis aetas canit, acceptum
ab his qui ante se inspexerant summatimque tractaverant dactylicum, quod
est omnium caput ac principium, per adiectiones detractionesque vertisse. e
quo primum iambicum [metrum] per detractionem unius temporis formavit
adaeque hexametrum, qui per dipodias trimeter efficitur; dehinc ab his duobus
exorsus multa metrorum genera variaque produxit. namque ab iambico tro-
chaicum, a dactylico anapaesticum prodidit mutata per translationem [ut] in
utroque longa syllaba. rursus per incisionem singulorum atque coniunctionem
pleraque metrorum genera commentus est.

ApTHON. GL VI 142. 17 sqq. rursus haec eadem (scil. metrorum genera)
conectens per cola et commata inter se innumerabiles edidit (scil. Archilochus)
species, quarum aliae per coniunctionem, aliae per iniectionem metrorum
diversi generis compositae formataeque noscuntur ... traditur autem trisyn-
theton (<et> praeter necessitatem add. Keil: cf. Morelli 1990, p. 187 sq.) illa spe-
cies, quae tria cola e diversa ac seiuncta metri lege in unum carmen consociat
tribusque trochaeis in fine concluditur, unde et trisyntheton appellatur, quod,
licet sit specierum trina ratione distinctum, tamen copulatis his versus unius
generis propagatur.

ApTHON. GL VI 146. 20 sqq. ad summam omnia metra, et quae inter se
congruunt, et quae temporum ratione contraria sunt, si plenius consideres, ab
heroo traducta sunt. et mehercules si quis excutere penitus velit, inveniet, ut
supra diximus (p. 104. 21 sqq.), omnia genera ab hexametro heroo et trimetro
iambico derivata, quamvis et iambicum heroi sit traductivum, nec quicquam
sine his per se posse subsistere. unde, ut diximus, haec duo metra ut elementa
ceterorum ac semina habenda merito ac dicenda sunt ... nam metrorum spe-

cies, quamvis generis sui privilegio distinctae sint, tamen misceri inter se atque
diversis communia effici ea videlicet ratione, qua cuncta, ut dictum est, ex ea-
dem origine atque uno fonte derivantur, sic comprehenditur.

AprTHON. GL VI 147. 22 sqq. pari ratione syllabarum divisio vel conexio
eandem metris varietatem dabit, ut: (Plaut. mil. 103)

rei magnai publicai gratia.
nam si diductionem syllabarum ad unitatem revoces, ut sit ‘magnae’ et ‘pu-
blicae) ex trimetro acatalecto brachycatalectum trimetrum eflicies. per cone-
xionem autem, id est cum duae vocales non interposita consonante media in
unam syllabam coguntur, idem effici erit exemplo versus hic: (Varr. At. 10 [FPL
234] Blansdorf)

cum te flagranti deiecit fulmine Phaethon,
scilicet ut disyllabum nomen ex trisyllabo fiat. nam si conexa diducas, ut sit
‘Phaéthon; heroo versui ultimus anapaestus adiungetur. ita fit ut admixtione
unius pedis diversa metrorum genera misceantur.

AprTHON. GL VI 148. 27 sqq. huius hendecasyllabi (scil. phalaecii) species
erunt, ut diximus (p. 148. 10), viI. feritur autem his commatibus, quibus et
hexameter per tomas, ut superius demonstravimus (p. 64. 31 sqq.). ex quis aut
duo metra, id est heroum et iambicum, [ex] composita versum copulabunt aut
unum supplemento sui generis integrum dabunt, ut puta:

castae Pierides meae Camenae.

ApTHON. GL VI 151. 13 sqq. constat autem (scil. priapeum), ut supra dixi-
mus (p. 144. 28 sq.), duobus metris, quorum prius est glyconium octo syllaba-
rum, sequens pherecratium syllaba deminutum, ita tamen ut novissima glyco-
nii, id est octava syllaba, longa sit, si natura brevis fuerit, veluti: (Hor. carm. I
15.4sq.et5.3)

Nereus ut caneret fera, grato Pyrrha sub antro.

igitur quod hoc versu Priapi laudes plerique canendo prosecuti sunt, priapeum
metrum nuncuparunt, quod genus hexametri adeo abhorret ab heroi lege, ut
utraque pars [commatis] non numquam trochaeis et iambis aut pro spondeo
anapaestis inchoetur aut etiam cretico prius comma pro dactylo termine-
tur, ut est apud Catullum (fr. 1. 3) ‘nam te praecipue in suis, dehinc (fr. 1. 4)
‘Hellespontia ceteris, quia bina sunt cola mora distinctionis intercedente. quod
genus versuum apud graecos comoediarum veterum scriptores plurimum est
et magis apud eos qui satyrica scripserunt, unde a non nullis satyricum prius
vocabatur, verum postea abiit in consuetudinem ut priapeum appellaretur.

AprTHON. GL VI 154. 11 sqq. quod colon (scil. anacreontion) pyrrichium et
trochaeos tantum tres recipit, velut: (Ter. Maur. GL VI 409. 2864 sq.)

volucrique Phoebus axe

rapidum pererret orbem,
item: (Ter. Maur. GL VI 410. 2870)

segetes meum laborem ...
ex hoc galliambicum quod vocant metrum emollita ac tremula modulatione
formatum manare dinoscitur. nam si comma superioris versiculi repetendo

geminaveris, ita tamen ut sequentis clausulae ultimam syllabam subtrahas, ver-
sum galliambicum efficies sic: (cf. Ter. Maur. GL VI 410. 2888)

segetes meum laborem, segetes meus labor.
hoc genus metri maxime desiderat separari in duas clausulas, tamquam (Catull.
63. 1) ‘super alta vectus Attis, dehinc ‘celeri rate maria. quod quidam metroia-
cum, eo quod deum matris cantibus aptum sit, meritoque etiam galliambum
a Gallis, ministris deae, appellarunt, ut versus isti testantur: (Ter. Maur. GL VI
410. 2891)

tremulos quod esse Gallis habiles putant modos,
(Ter. Maur. GL VI 410. 2889 sq.)

sonat hoc subinde cantu Cybeleium nemus,

nomengque galliambis memoratur hinc datum.

ApTHON. GL VI 154. 34 sqq. superest hendecasyllabi (scil. phalaecii) tome
novissima [est], quae erit septima. constat autem ex hipponacteo tetrametro
scazonte, quem claudicare supra ostendimus, ut et ipso versu declarabitur,
tamquam: (Ter. Maur. GL VI 411. 2906)

carmen nemo facit <meo> Sabino.
hic <in> hexametrum vertetur sic: (Ter. Maur. GL VI 411. 2908)
carmen nemo facit, claro quod par sit Homero.
superest claudum illud, ‘meo Sabino, cui si primas sui generis partes adicias,
erit versus iambicus tetrametrus scazon talis: (Ter. Maur. GL VI 411. 2913)
phaselus ille quem vides facit meo Sabino:
nam ab ima parte imminuta syllaba claudus effectus est.

ApTHON. GL VI 155. 23 sqq. scimus hendecasyllaborum species quidem,
ut ostendimus, plures, genera autem, e quibus eaedem derivantur, duo, phalae-
cium et sapphicum, quorum discretio phalaecii lege ac ratione composita erit
talis. notum est hendecasyllabum phalaecium spondeo, dactylo, dehinc tribus
trochaeis fine tenus continuatis ordinari. itaque si ex tribus trochaeis unus ab-
stractus primus in versu ponatur, dehinc spondeus, post dactylus ultimis duo-
bus trochaeis locatis, haut dispar versus sub parili lege formabitur, quam ille
sapphicus reperietur.

ApTHON. GL VI 157. 24 sqq. quod genus (scil. hendecasyllabum sapphi-
cum) in xxx et duobus exemplis repertum est. hic enim non, ut in superiori-
bus, tres in ultimo trochaei nectuntur, sed spondeus, pyrrichius et trochaeus
locantur, velut: (Hor. carm. I 2. 10)

nota quae sedes fuerat columbis
de quo formatur:

quae sedes fuerat nota columbis.
primum comma, ‘quae sedes fuerat] constat spondeo sequente dactylo, supe-
rest syllaba ‘rat’: huic adiuncta ‘no’ prima sequentis clausulae syllaba spon-
deum medium dabit, dehinc ‘ta co’ pyrrichius ex utraque brevi insertus inter
spondeum <et> trochaeum ultimum, qui est ‘lumbis, disparem speciem tam
phalaecio quam sapphico metro figurabit. nam cum et numero et modulatione
congruat, mutatione tamen pedum innovatum est.

AptHON. GL VI 158. 1 sqq. decursis omnibus ab incunabulis artis huiusce
generibus metrorum, quibus magni auctores tam nomina dederunt quam
etiam frequenter usi sunt, non ab re arbitror ante conclusionem elucubrati a
nobis opusculi, prius quam de metris nostri lyrici carminibus comprehensis,
quae singillatim per ordinem ad explendum studiosi lectoris animum persequi
placuit, exordium faciam, [ita] attingere, quod non nulli tamquam eruditioni
et profundae scientiae necessarium sollicita sciscitatione percontantes exigunt,
unde metrorum atque omnis musicae elementa processerint, quo parente, qua
origine, quibus exordiis initia earundem artium coeperint.

AprTHON. GL VI 160. 22 sqq. quamvis sciam in secundo volumine, in quo
de prototypis tractavimus novem, omnia nos metrorum genera sub eorundem
praeceptis et disciplina comprehendisse (neque enim quicquam ad artem me-
tricam pertinens in rerum natura reperiri poterit, quod non isdem uti elemen-
tis novem ijuxta traditionem veterum investigatum collectumque sit), tamen
promissi memor, quod de horatianis metris specialiter persequendis meam
fidem obstrinxeram, ne per coniventiam id praeterisse arguar, ut potero, sin-
gula quaeque percurram, quae noster lyricus cum epodis attigisse dinoscitur
... prima igitur eiusdem ode monocolos inducitur, id est unius metri quali-
tate composita. sed et ea quae unius generis habent cola eadem appellatione
censentur, dicoloe autem duorum, similiter tricoloe vel tetracoloe trium seu
quattuor generum diversitate subsistunt.

ApTHON. GL VI 161. 17 5qq. secunda ode cum epodo sapphicum metrum
continet ... tres enim, qui sunt pares, hendecasyllabi exsistunt ita: (Hor. carm.
12.1sqq.)

iam satis terris nivis atque dirae

grandinis misit pater et rubente

dextera sacras iaculatus arces.
vides sensum <non> esse, nisi epodo claudatur; quid enim fecit Iuppiter au-
diendum est: (Hor. carm.12. 4)

terruit urbem ...
162. 3 sqq. tres autem versus (scil. hendecasyllabi sapphici) inter se congruentes
constant ex duobus commatibus, quorum quod antecedit ex tetrametro tro-
chaico catalectico subsistit, ut est illud: (Ter. Maur. GL VI 393. 2283)

est celer phaselus ille quem videtis, hospites:
<sic> et hic:

iam satis terris dedere largum imbrem hospites.
residuum autem, ‘nivis atque dirae] erit caput trimetri iambici, quem integrum
reddes, si ceteras ei partes sui generis copularis ita:

nivis atque dirae densior nimbus fuit.
hic anapaestus primum locum pro spondeo obtinebit, ut non numquam repe-
rimus; residua pars erit iambici versus.

ApTHON. GL VI 164. 28 sqq. quinta ode (scil. Horatii) tria genera habet.
nam priores duo versus asclepiadei sunt, tertius pherecratius, quartus glyconius
sic: (carm.15.1sqq.)

quis multa gracilis te puer in rosa
perfusus liquidis urget odoribus
grato, Pyrra, sub antro?

cui flavam religas comam.

ApTHON. GL VI 165. 7 sqq. sexta ode (scil. Horatii) cum epodo est; confi-
citur asclepiadeis tribus, quarto glyconio, de quibus iam diximus, ut: (carm. I
6.1sqq.)

scriberis Vario fortis et hostium

victor, Maeonii carminis alite,

quam rem cumgque ferox navibus aut equis

miles te duce gesserit.
quae compositio tetracolos strophe dicitur, eo quod quarto versu vertatur, quo
periodus clauditur. usus est hoc genere carminibus novem. septima ode adae-
que cum epodo prolata heroos habet versus. nam hexametro epico tetrame-
trum eiusdem generis habet subnexum, id est duobus pedibus imminutum,
quod archilochium dicitur, ut: (carm.17. 1)

laudabunt alii claram Rhodon aut Mitylenen;
dehinc epodos: (carm.17.2)

aut Epheson bimarisve Corinthi,
cui si duos pedes ultimos adicias, fiet hexametrus sic:

aut Epheson bimarisve Corinthi moenia cerno.
octava ode similiter cum epodo »++ dimetro, quod tamen proodicon factum est.
nam maiori metro minus praelatum est, quod constat ex choriambo et bacchio.
hoc quoque carminis genus dicolon ab Alcaeo lyricus noster accepit, quod est
huius modi: (carm.18.1sq.)

Lydia, dic per omnes

hoc deos vere, Sybarin cur properas amando.
prior versus, ut diximus, ex choriambo et bacchio a brevi incipiente, sequens e
tribus choriambis adaeque claudente versum bacchio subsistunt. quod metrum
[utrum] errore seu studio poetae secus quam ratio est processit. nam fecit il-
lud asperius uno immutato pede in principio secundi versus: pro iambo enim
spondeum induxit sic, hoc deos ve, quem choriambum esse convenerat. nam
versus auctore Alcaeo e tribus choriambis et bacchio, in quo catalexis est, clau-
ditur, qui erit:

hoc deos vere Sybarin cur properas amando.
etenim si imitatus esset Alcaeum, ita protulisset ‘hoc dea vere’ error tamen eius,
si non studio factum est, habet excusationem, quod continuo carmine id genus
tuetur, quod duobus cernimus versibus, et legem, quam ipse sibi casu aliquo
dixerat, usque ad ultimam asmatis partem observando perduxit ... nona ode
tribus generibus composita est, ex quibus duo primi versus erunt alcaici hende-
casyllabi, sequentes vero duo disparis metri sic: (carm.19. 1 sqq.)

vides ut alta stet nive candidum

Soracte, nec iam sustineant onus

silvae laborantes, geluque

flumina constiterint acuto.

primus ex syzygia iambica et semipede in syllaba, ‘vides ut alta, adscitis sibi duo-

bus dactylis in hoc, ‘stet nive candidum;, versum implebit. idem et secundus sic:
Soracte nec iam sustineant onus.
tertius autem erit dimeter cum semipede in syllaba ita:
silvae laborantes geluque;
trimeter iambicus fiet, si adicias frigido’ sic:
silvae laborantes geluque frigido.
nam sesquipede minor est ab iambico, qui amphimacri adiectione completus
est. quartus duobus dactylis currit cum trochaeo et spondeo ita:
flumina constiterint acuto.
qui potest videri mixtus ex duobus metris, epico et trochaico.
AprTHON. GL VI 170. 28 sqq. in eodem ode x1r11: (Hor. epod. 13. 1 sq.)
horrida tempestas caelum contraxit et imbres
nivesque deducunt Iovem, nunc mare nunc siluae.
horum metrorum primum heroum est simplex, sequens compositum ex dime-
tro iambico acatalecto et penthemimere epico, [quod superiori epodo contra-
rium est ita: (epod. 11. 2)
scribere versiculos amore percussum gravi]
quod consequenti ratione praeposterum, quam superior <epodus> habetur, in-
duxit sic:
nivesque deducunt Iovem, nunc mare nunc siluae.
etenim veritus ne subiecti epodi prius comma ex heroo subsistens eundem
enuntiationis sonum redderet iambicum dimetrum anteposuit, quo variata
modulatione gratior redderetur. nam et in superiore, ne sui generis versum
subiungeret trimetro, heroi comma praemisit ita, ‘scribere versiculos’.

ApTHON. GL VI 171. 23 sqq. et hactenus epodi. si qua vero sunt alia, de
quibus non diximus, ex his, sicut supra memoravimus, nascuntur aut detractis
aut adiectis cuilibet metro syllabis, neque ullus fere poetarum est, qui vel lyrica
vel fabularum choros scripserit, qui non sibi aliquod proprium genus ob com-
mendationem ac memoriam sui nominis finxerit.

ApTHON. GL VI 173. 19 sqq. et super his (scil. metris ab Horatio usurpatis)
hactenus. nunc vero, etiamsi non omnia, quaecumque apud Graecos possunt
inveniri, hoc commentario comprehenderim (sunt enim apud lyricos et tragi-
cos et comicos poetas innumerabiles metrorum species), illud tamen non adro-
ganter ausim dicere, id nos his voluminibus quattuor consecutos, ut, si novum
atque incognitum auribus metrum commentum se quispiam duxerit, infitias
ire non possit ad haec velut omnium generum semina, quae investigata a nobis
et huic commentario tradita reperiuntur, necessario referri ab isdemque, ut ita
dixerim, fontibus procul dubio derivari; praeterea utcumque sub incerta atque
ambigua specie astu proferuntur, protinus intellegamus, qua metrorum origine
procreata vel qua sint ratione studiosa composita, quo simul et ea quae fallunt
inconexa inter se magistra lectionis instructione noscamus et ipsi ex nobis nova
instigante gloria comminisci ac proferre possimus.

Drom. GLI506. 15 sqq. versuum genera praecipua sunt quinque. aut enim
dimetri sunt aut trimetri aut tetrametri aut pentametri aut hexametri. sed sin-
gulorum plurimae sunt species.

Drom. GL I 516. 24 sqq. reciprocus versus apud neotericos talis est: (inc.
130 [FPL 464] Blansdrorf)

versu volo, Liber, tua praedicentur acta,

acta praedicentur tua, Liber, volo versu.
sotadicus est ex utraque, sed durus, ut possit ad recursum convenire. <de> so-
tadico iam dictum (p. 510. 30 sqq., 513. 4 sqq.). reciprocus alter huius modi est:
(inc. 131 [FPL 464] Blansdorf)

esse bonus si vis, cole divos, optime Pansa,

Pansa optime, divos cole, si vis bonus esse.
hic in procursu hexameter est, in recursu sotadicus. reciprocum genus mirum
invenerunt otia curiosa. nam repertum est posse hexametrum per hexametrum
recurrere in illo versu: (Verg. Aen.18)

Musa, mihi causas memora quo numine laeso,

laeso numine quo memora causas mihi, Musa.
reciprocum neoterici, si non fallor, novum protulerunt, ut per duos versus duo
alii recurrant, ut in illis versibus: (Anth. Lat. 674b Riese)

Nereides freta sic verrentes caerula tranant,

flamine confidens ut Notus Icarium;
Icarium Notus ut confidens flamine, tranant
caerula verrentes sic freta Nereides.

hic et in currentibus et in recurrentibus versibus priores hexametri sunt, po-
steriores pentametri elegiaci. reciprocus item qui est talis: (inc. 132 [FPL 465]
Blansdorf)

pio precare ture caelestum numina,

numina caelestum ture precare pio.
hic decurrit iambicus, recurrit elegiacus. sed iambicus recipit novam syllabam
ab ultima tertiam, ut possit recurrere.

Drom. GL I 521. 1 sqq. hoc metrum (scil. alcaica quae dicitur strophe) ab
Horatio conpositum alio genere scanditur, quod constat ex tribus alcaicis. pri-
mus et secundus versus ex penthemimere constat iambico et duobus dactylis,
tertius ex epitritis tertiis duobus et syllaba, quartus ex dimetro heroo et dimetro
trochaico.

Diom. GL I 522. 1 sqq. septima decima ode supra dictum metrum (scil.
alcaicum) habet et similiter utroque genere scanditur: (Hor. carm.117. 1)

velox amoe,num saepe Lu,cretilem.

Drom. GL1522. 7 sqq. nona decima ode horatianum metrum habet et con-
stat ex glyconio et asclepiadeo, quod supra scriptum est in ecloga proseuctice
Vergilii. alio autem genere scanditur per binos versus, quorum unus est tripo-
dia dactylica, alter penthemimeres: (Hor. carm.119. 1)

mater, saeva Cu,pidinum.
Drom. GL I 528. 30 sqq. undecima ode genus metri habet quod ab Horatio

42

Nomenclator metricus Graecus et Latinus - EUT Edizioni Universita di Trieste



Yévog / genus

conpositum dicitur et per binos versus scanditur. nam primus hexameter vel
trimeter iambicus est: (epod. 11. 1)

Petti, nihil, me si,cut an,tea, iuvat.
alter ex duobus hexametris dactylico et iambico conponitur. nam de dactylico
duos pedes et semipedem habet, de iambico simplices quattuor, vel conpositos
duos. scanditur autem sic: (epod. 11. 2)

scribere, versicu,los, amore per,cussum, gravi.

ATiL. ForTvN. GL VI 278. 17 sqq. quod si omnia velis cognoscere et nomi-
na et genera metrorum, cum tibi ab oratoria otium fuerit, veteres legemus (lege
mus<icos> Keil, sed cf. Morelli 1976, p. 108 5q.), id est, ut ait Lucilius: (v. 1111 Marx)

archetypa (archeotyra codd., corr. Parrhasius), unde haec sunt omnia nata.

ArtiL. FORTVN. GL VI 284. 4 sqq. idem (scil. herous) et epicus dicitur, quod
sermonum capax, et quod per eius pedes simplicius et facilius verba eant atque
decurrant, 4o tod €neoBat. hunc Ennius longum vocat, Graeci delphicum,
quia hoc genere <metri> Phemonoe, Apollinis vates, vaticinata est, et pythicum
a Pythone. nam cum arcum Apollo in eum intenderet, hoc versu eum nymphae
hortatae dicuntur.

AtiL. FORTVN. GL VI 290. 7 sqq. ex hoc genere (scil. dimetro ionico a
minore acatalecto) est quod anaclomenon appellatur, quod ordinem pedum
naturalem ac solitum amittit et immutatis pedum coniugationibus copulatur.
dimetrum acatalectum:

Paphias amor columbas.
nam constat pyrrichio et trochaeis duobus et spondeo: quarta enim syllaba,
quae debet longa esse, brevis et sequens longa est, quam oportebat brevem esse.

ArtiL. FOrTVN. GL VI 293. 18 5qq. ithyphallicum metrum de trochaico est.
nam ex tribus trochaeis constat, quod fit, si ter ‘Bacche’ dicas, et sic:

conditor vel orbis.
dictum est autem inde, quod in mysteriis Liberi Athenis vates stipitem rectum
in modum fascini ciebant, et qui hoc genere metri canebant pallogopot et
@alwdot dicebantur. hoc et aeschrionium vocant.
ArtiL. FOrRTVN. GL VI 295. 18 sqq. I: (Hor. carm.11.1)
Maecenas atavis redite regibus.
asclepiadeon metron vocatur, non quod repertor eius Asclepiades fuerit, sed
quod eo familiarius et frequentius sit usus ... 296. 10 sqq. potest et antispasti-
cum esse trimetron acatalecton, cuius paenultimam affectavit pro longa bre-
vem facere, cuius ingressio est talis:
Maecenas a, tavis edi,te regibus:
tetrametron fecit eius generis: (carm. I 11. 1)
tu ne quaesieris, scire nefas, quem mihi quem tibi.
quidam volunt adiectis duobus <pedibus>, spondeo ad caput, pyrrichio ad fi-
nem, in medio dimetron choriambicum clausum, ut ingressio <sit> talis:
Maece,nas atavis edite re,gibus.
nam si solas duas syzygias pronunties, choriambicum sonant. eius generis tri-
metron fecit sic:

tu ne quaesieris scire nefas quem mihi quem tibi.
denique si tertium choriambum tollas, remanet asclepiadeus, ut:
tu ne quaesieris scire nefas tibi.

ATiL. FORTVN. GL VI 297. 26 sqq. tertia ode (scil. Hor. carm. I 3) dicolos
est, habet primum octosyllabum anacreontium, quem et glyconium vocant,
habet originem ab heroo, constat ex spondeo et duobus dactylis. huic si iungas
heptasyllabum pherecratium, qui constat ex spondeo et dactylo et spondeo,
priapeum facies, qualis apud Homerum: (II. IX 529)

Kovpftég T° éudyovto kai Aitwlol pevexdppat
et: (Verg. Aen. 111 77)

immotamque coli dedit et contemnere ventos.
anacreonteon est: (Anacr. 3 [PMG 348]. 1 Page)

youvoduai 0" EhagnPole.
usi sunt hoc genere metri Alcaeus, Sappho, Alcman.

Matr. THEOD. GL VI 586. 4 sqq. scribemus igitur ita de metris, ut ab his
rhythmos procul removeamus, atque in his omnino nullum sit, in quo non
pedum defixa ratio cum dulcedine adsociata atque permixta sit. ac primum
quidem nobis ipsa metrorum genera conlocanda sunt, tunc de eorum partibus
disserendum.

Matr. THEOD. GL VI 588. 16 sqq. at vero ex viginti et octo pedum numero,
quot supra declaravimus, qui metris utiles sint ut appareat, ipsa primum me-
trorum genera quae sint, demonstrandum nobis est; post qui metris aut conve-
niant aut ab his discrepent, explicandum ... 21 sqq. sunt igitur metrorum ge-
nera haec, dactylicum, iambicum, trochaicum, anapaesticum, choriambicum,
antispasticum, ionicum a maiore, ionicum a minore.

MaLL. THEOD. GL VI 600. 29 sqq. quo ita usi sumus, ut ea quae essent in
carminibus dura atque aspera, quamvis a quibusdam poetis non essent repu-
diata, praetermitteremus. siqui tamen inveniuntur, qui in isdem metrorum ge-
neribus ita rude atque inusitatum aliquid excogitent, utid et [cum] eodem pede
legatur et cum aurium delectatione consentiat, id abs te respui non oportebit.

AvG. de mus. 11 7. 14 M. hanc ergo rationem investigemus et assequamur,
si placet: nam si auctoritatem solam intueamur, is erit versus, quem versum
dici volunt Asclepiades nescio qui, aut Archilochus, poetae scilicet veteres, aut
Sappho poetria et ceteri quorum etiam nominibus versuum genera vocantur,
quae primi animadvertentes cecinerunt. nam et asclepiadaeus versus dicitur et
archilochius et sapphicus, et alia sexcenta auctorum vocabula Graeci versibus
diversi generis indiderunt. ex quo non absurde cuipiam videri potest, quod si
quis ut volet, pedes quot volet et quos volet ordinaverit, quia nemo ante ipsum
hunc ordinem ac mensuram pedibus constituerit, recte ac iure conditor novi
generis versuum propagatorque dicetur.

Ava. de mus. IV 3. 4 D. octo pedes (scil. pyrrichios) iam restare video, ut
iam istas minutias evadamus. quamquam enim approbent aures naturali qua-
dam dimensione quod sonas, nolim te tamen tot breves syllabas quaerere; quas,

ni fallor, contextas invenire in coniunctione verborum difficilius est, quam si
eis miscere longas liceret. M. nihil te fallit, et ut tibi probem gratulationem
meam, quod hinc aliquando transire permittimur, metrum quod restat huius
generis sententia feliciore componam:

solida bona bonus amat, et ea qui amat habet.

itaque nec eget amor, et ea bona Deus est.

AVG. de mus. IV 16. 30 in hoc autem (scil. de pedum commixtione) illud
sciendum est, metri quaeque genera quae a poetis iam celebrata sunt, habuisse
auctores et inventores suos, a quibus quasdam certas leges positas convellere
prohibemur; non enim oportet, cum illi eas ratione fixerint, aliquid ibi mutare
quamvis secundum rationem sine aurium offensione possimus.

AVG. de mus. IV 16. 31 alia (scil. metra) nec tota immobilia, nec tota mobi-
lia, ut est:

pendeat ex humeris dulcis chelys,

et numeros edat varios, quibus

assonet omne virens late nemus,

et tortis errans qui flexibus.
vides hic enim ubique et spondeos et dactylos poni posse, praeter ultimum
pedem, quem metri auctor semper esse dactylum voluit. et in iis quidem gene-
ribus tribus nonnihil valere auctoritatem vides.

AVG. de mus. IV 17. 37 sane arbitror iam te intelligere innumerabilia genera
esse metrorum, quae quingenta sexaginta octo inveneramus, cum et de silentiis
non nisi finalibus exempla essent data, et nulla pedum commixtio facta esset,
et nulla solutio longarum in duas breves, quae pedem ultra syllabas quattuor
porrigeret.

AVG. de mus. V 7. 13 rem ipsam omnino vidisti: quare iam quoniam com-
perit ratio versuum esse duo genera, unum in quo idem numerus semipedum,
aliud in quo dispar in membris sit; diligenter consideremus, si placet, quonam
modo ista imparilitas semipedum ad quandam parilitatem referatur, obscurio-
re aliquantum, sed sane subtilissima ratione numerorum.

AvG. de mus. V 8. 16 sed nescio quomodo me offendit, quod isti senarii
(scil. dactylici et iambici) cum sint celebratiores ceteris generibus, et principa-
tum quemdam in versibus habere dicantur, aliquid in membrorum concordia
minus habent, quam illi famae obscurioris versus.

AvG. de mus. V 11. 23-24 quocirca si melior iudicatus est, cuius exemplum
est: (Verg. Aen.11)

arma virumque cano, Troiae qui primus ab oris;
inepte iam fieret isto converso aliud genus, sicuti est:
Troiae qui primus ab oris, arma virumque cano.
quod etiam de trochaico genere intelligendum est. nam si est honestior: (Hor.
epod.2.1)
beatus ille qui procul negotio,
quod genus isto praeposterato fieret, ut est:
qui procul negotio beatus ille,

fieri profecto non oportet: tamen si quis audeat et faciat tales versus, manifes-
tum est eum alia genera senariorum esse facturum, quibus sint ista meliora. hi
ergo senariorum omnium pulcherrimi, non potuerunt ambo obtinere sinceri-
tatem suam adversus hominum licentiam.

AVG. de mus. V 13. 28 iamvero non solum talia poemata versibus fiunt, ut
in his unum genus teneatur, qualia epicorum poetarum sunt, vel etiam comi-
corum; sed illos quoque ambitus quos meptddovg Graeci vocant, non tantum
illis metris quae lege versuum non tenentur, lyrici poetae faciunt, sed etiam
versibus. nam ille Flacci: (epod. 15. 1 sq.)

nox erat, et caelo fulgebat luna sereno
inter minora sidera

bimembris ambitus est, et versibus constans. qui duo versus sibimet convenire
non possunt, nisi uterque ad senorum temporum referatur pedes.

AVG. de mus. VI 2. 3 nam si versus quilibet modo correptius, modo produc-
tius pronuntietur, spatium temporis non idem teneat necesse est, quamvis ea-
dem pedum ratione servata. ut ergo ipso suo genere aures mulceat, illa vis facit
qua concinna adsciscimus, et absurda respuimus. ut autem breviore tempore
sentiatur cum celerius, quam cum tardius promitur, non interest aliquid nisi
quamdiu aures tangantur sono.

Ava. de ord. 1 3. 8 (p. 93. 60 sqq. Green) hic ego nonnihil metuens ne stu-
dio poeticae penitus provolutus (scil. Licentius) a philosophia longe raperetur:
irritor, inquam, abs te versus istos tuos omni metrorum genere cantando et
ululando insectari, qui inter te atque veritatem immaniorem murum quam in-
ter amantes tuos conantur erigere; nam in se illi vel inolita rimula respirabant.
Pyramum enim ille tum canere instituerat.

SErv. GL IV 457. 1 sqq. licet audacter, non tamen ineleganter, hunc libel-
lum qui volet centimetrum nominabit. tot enim metrorum digessi quanta potui
brevitate, rationem omittens, quo quidque nascatur ex genere, qua scansionum
diversitate caedatur, quae res plus confusionis quam utilitatis habet.

SERV. GL IV 468. 4 sqq. superfluum, amice, fore putavi et post Terentianum
metra dige<rere, cum satis quae mihi lectio poetarum> aliud agenti obtulerat
exposita viderentur. quare Horatium, cum in Campania otiarer, excepi, quem
separatim mea per singulos cantus servata versuum replicatione tractares. et
quia ille fidicen uno metri genere pluribus saepe utitur cantibus, satis erit semel
ratione reddita ceterarum similitudinem primis versibus denotare.

MART. CAP. IX 970 (p. 373. 17 sqq. Willis) verum numeri genera sunt sep-
tem ... tertium de pedibus; quartum de eorum genere.

MART. CAP. IX 977 (p. 375. 19 sqq. Willis) rhythmica vero genera sunt tria,
quae alias dactylica, iambica, paeonica nominantur, alias aequalia, hemiolia,
duplicia; denique etiam epitritus sociatur. etenim unus semper, cum sibi fuerit
aptatus, ut aequalis convenit; duplex vero qui fuerit ad singularem, geminam
rationem tam syllabarum quam temporum servat; tria vero ad duo numerus he-
miolius est; quattuor vero ad tres epitriti modum facit. sed quae aequalia dixi-

mus, eadem dactylica esse dicemus. denique in dactylico genere signa aequali
sibi iure nectuntur: unum ad alterum, vel ad numerum geminum duo, velut t
forte aequalitas numerosa decurret. sequitur iambicum genus, quod diplasion
superius expressi, in quo pedum signa duplicem rationem ad invicem servant,
sive unus ad duo, sive ad quattuor gemini, vel quicquid ad duplum currit.

MART. CAP. IX 978 (p. 376. 15 sqq. Willis) aequale est igitur numeri genus,
quod a disemo usque in sedecim pedes procedunt. disemus autem appellatur
pes, qui per arsin et thesin primus constare dicitur, ut est ‘leo. duplum vero in-
cipit a trisemo, XVIII autem syllabas in finem usque deducet. hemiolium sane
a pentasemo ducit exordium, impletur autem in XXV numero. epitritus ab hep-
tasemo principium facit, XIV syllabis desinens, cuius difficilis est usus.

MART. CAP. IX 979 (p. 377. 4 sqq. Willis) sed numerorum alii sunt compo-
siti, alii incompositi, alii permixti. et compositis ex duobus generibus vel pluri-
bus cohaeserunt; incompositi, qui uno pedum genere consistunt, ut sunt tetra-
semi; mixti vero qui aliquando in pedes, aliquando in numeros resolvuntur, ut
in hexasemo numero accipere debemus.

MART. CAP. IX 980 (p. 377. 12 sqq. Willis) dissimilitudinum sane differen-
tiae tres erunt: per magnitudinem, per genus, per oppositionem ... per genus,
cum diplasium aut hemiolium simul iungimus, vel quod ex pluribus aequaliter
copulatur.

MART. Cap. IX 981 (p. 378. 3 sqq. Willis) sed eorum, quae in pedem reci-
dunt, dactylicum genus primum est, in quo genere pedes incompositi vocabun-
tur, qui numero sunt quinque, id est proceleumaticus, anapaestus, spondeus
simplex et spondeus maior.

MART. CAP. IX 983 (p. 379. 13 sqq. Willis) atque hi quidem in dactylico
genere ponentur rhythmi (scil. proceleumaticus, dactylicus, anapaestus, spon-
deus simplex, spondeus maior, ionicus ex maiore et ionicus ex minore) incom-
positi ac compositi, qui VII numero omnes erunt.

MART. CAP. IX 985 (p. 380. 1 sqq. Willis) nunc iambica memoremus; in
quo genere numeri incompositi errant quattuor, compositi per copulam duo: at
vero per periodum sunt duodecim.

MART. CaP. IX 986 (p. 380. 16 sqq. Willis) in hoc genere (scil. iambico) cum
sint duodecim numero (scil. numeri compositi per copulam), quattuor quidem
per singulas periodos accipere docentur unum iambum ac tres trochaeos. ac de
isdem quattuor primum quidem, qui iambum habere monstratur, trochaeus <a>
iambo nominatur. qui vero rhythmus secundum iambum recipiet, a bacchio tro-
chaeus vocabitur. qui vero iambum tertium recipit, bacchius a trochaeo poterit
nominari. ille vero qui quartum admittit iambum, appellatur epitritus iambus.

MART. CAP. IX 989 sq. (p. 382. 7 sqq. Willis) in eo vero genere quod paeo-
nicum nominatur, incompositi duo rhythmi esse dicentur. quorum alius paeon
Stdyviog appellatur <ex longa positione et brevi et longa elatione; alius vero
paeon émBatog ex longa positione et longa elatione ac duplici positione pro-
ducta et arsi longiore iungitur. hi sunt paeonici generis numeri quos incom-

positos esse praediximus. neque vero per coniunctionem [hoc est cu{vyiov]
neque per periodum in isto genere rhythmus accedet. inde Sidyviog quidem
dictus est, id est quasi duplicia membra discernat; émpatog autem, quia mem-
bris veluti utens quattuor <ex duabus arsibus> et duabus diversis thesibus co-
pulatur. verum haec genera (scil. dactylicum, iambicum, paeonicum) cum per-
mixta fuerint, species numerorum <plurimae exsistunt, quarum> prima species
erunt istae, quae dochmiacae nominantur. ex quibus prius quod fuerit, hac lege
componitur, ut sit ex iambo et paeone, qui St&yviog vocatur. hunc Siayviov
posteriores creticum nominarunt.

MART. CaP. IX 993 (p. 383. 17 sqq. Willis) sunt autem (scil. rhythmi) mixti
generis quinque, id est dactylus per iambum; dactylus in bacchium incidens
[is] qui veniat ex trochaeo; dactylus per bacchium qui ex iambo manaverit;
dactylus per chorium qui ex iambi similitudine exordium mutuetur, dactylus
per chorium qui ex similitudine trochaei videatur expressus.

[SErG.] GL IV 522. 27 sqq. quem ad modum iunctura litterarum fit pes,
ita pedum coniunctione fit versus quilibet. nam versuum plurima sunt genera.
quorum herous est optimus, qui fit spondeo, dactylo et trochaeo.

Prisc. GLIIT 459. 3 sqq. = p. 45. 4 sqq. Passalacqua (Verg. Aen.11)

arma virumque cano Troiae qui primus ab oris.
versus genere uniformis, specie dactylicus, compositione simplex, nec similis
pedibus, depositione terminalis in disyllabum, qui dividitur in caesuras per
cola quidem in novem, per commata vero in duas, semiquinariam et semisep-
tenariam, per pedes in quinque. quid est genere uniformis? quia generalia me-
tra novem sunt, id est dactylicum, anapaesticum, iambicum, trochaicum, cho-
riambicum, paeonicum, ionicum a maiore, ionicum a minore, antispasticum;
et sunt in quibusdam generibus diversae species versuum, ut choriambicum
asclepiadeum ex spondeo et duobus choriambis et pyrrichio, choriambicum
glyconium ex spondeo, choriambo et pyrrichio; similiter alia huius generis plu-
ra inveniuntur metra, ut est illud horatianum: (carm. 18. 1)

Lydia dic per omnes,
quod habet choriambum et bacchium: dactylum vero uniforme est ... quid
est compositione simplex? quia sunt versus ex diversis generibus metrorum
compositi, quales invenies apud Horatium et alios lyricos mixtos ex dactylis et
iambis, ut est apud Flaccum: (epod. 11. 2)

scribere versiculos amore percussum gravi
(est enim penthemimeris heroica cum dimetro iambico): heroicus vero sim-
plex est compositione, id est a pedibus unius speciei componitur.

Avpax GL VII 332. 15 sqq. metro quot accidunt? octo, id est genus, species,
diversitas, dispositio, pertinentia, mensura, caesura, depositio. genus quid est?
cum dicitur metrum dactylicum, iambicum vel trochaicum ... quid diversitas?
quotiens in prima parte versus aliud genus est, aliud in secunda, ut (Hor. carm.
I 4. 1) ‘solvitur acris hiems grata vice’: usque huc tetrametrum heroicum archi-
lochium est, et inseritur illi pars trochaica sive ithyphallica ‘veris et favoni’: nam

tres hic trochaei sunt ... quid pertinentia? cum ad versum heroicum dicimus
hos pedes pertinere, dactylum, spondeum vel in ultimo loco trochaeum. sic et
<ad> alia metrorum genera proprios pertinere dicimus pedes.

Avpax GL VII 336. 14 sqq. quot sunt genera versuum in dactylico metro?
quinque ... quae sunt ergo quinque genera versuum in dactylico metro? hexa-
meter, pentameter, tetrameter, trimeter, dimeter.

Avpax GL VII 337. 6 sqq. hexametri versus genera quot sunt? tria. quae sunt?
hexameter dactylicus, <hexameter dactylicus> heroicus, hexameter iambicus,
qui et senarius, qui constat ex simplicibus sex, idemque ex duplicibus trimeter.

Avpax GL VII 338. 25 sqq. hexameter versus dactylicus per quot species
variatur? triginta et duas. quatenus? in versu duodecasyllabo species una est.
quippe is sine ulla varietate omnes in se spondeos habet et vocatur spondiazon,
ut est: (Enn. dub. 9 Skutsch)

introducuntur legati Minturnenses.
quod genus versificationis usque adeo durum est, ut non invenuste Albinus in
libro quem de metris scripsit ita posuerit, T quod vetat spondeo totum conclu-
dere versum, posse patefieri, iungi sed dactylum apte.

IsID. orig. I 39. 12-13 quod metrum (scil. heroum) ante Homerum Pythium
dictum est, post Homerum heroicum nominatum. Pythium autem volunt voca-
tum eo, quod hoc genere metri oracula Apollinis sint edita. nam cum in Parnaso
Pythonem serpentem in vindictam matris sagittis insequeretur, accolae Delphici
hoc illum metro hortati sunt, dicentes, ut ait Terentianus: (GL VI 373. 1591)

in moudy, in matdy, in matay.

Ivi. ToL. 222. 2 sqq. quot sunt genera metrorum principalia? octo. quae
sunt? dactylicum, iambicum, trochaicum, anapaesticum, choriambicum, anti-
spasticum, ionicum a maiore et ionicum a minore. tantundem ipsa sunt octo
principalia genera metrorum.

ALDHELM. de metr. 82. 2 sqq. idcirco praetermissis reliquorum metrorum
generibus, quae centenis varietatum speciebus dirimuntur, praestantissimas
dactilici exametri regulas, quod ceterorum omnium arcem et infulas possidet,
praedictis litterarum caracteribus (p. 81. 18 sqq.) vicatim et alternatim positis
pandamus.

ALDHELM. de metr. 84. 9 sqq. exameter versus dactilicus per quot species
variari decernitur? quantum metrica ratio declarat, XXXII scemata habet. has
scematum species per ordinem apertius explana! in versu XII sillabarum una
species est: hic est, quem superius diximus monoscemum nuncupari; is quippe
sine ulla varietate omnes in se spondeos habet, qui ob hoc spondiazon vocatur,
ut est: (cf. Enn. dub. 9 Skutsch)

hi producuntur legati Minturnenses,
quod genus versificationis adeo durum et horrens est ut Albinus in libro quem
de metris scripsit, vetet:
spondeum totum concludere versum.
ALDHELM. de metr. 94. 8 sqq. quid est pithium metrum? idem, quod exa-

metrum. unde dictum est pithium? quidam arbitrantur ob id, quod hoc genere
metri oracula primo Apollini sint edita, qui interfecto pithone pithius dictus est,
qui, ut fertur, cum in Parnasso pithonem serpentem in vindicta matris sagittis
insequeretur, accolae Delfici hoc illum versu et facundiae coturno extulerunt.

BEDA 110. 37 sqq. hoc autem et superius metrum (scil. dactylicum hexame-
trum et pentametrum), ubi iuncta fuerint, elegiacum carmen vocatur. elegios
namque miseros appellant philosophi, et huius modulatio carminis miserorum
querimoniae congruit, ubi prior versus exameter, sequens est pentameter. quo
genere metri ferunt canticum Deuteronomii apud Hebreos, sed et psalmos
CXVIII et CXLIIII esse scriptos.

BEDA 131. 47 sqq. verum quia de metro heroico quae videbantur tractavi-
mus, libet et aliorum genera metrorum, ea dumtaxat quae magis usui haberi
reperimus, parumper commemorare.

CRVIND. 25. 29 sqq. pythium autem vocatum (scil. heroum) volunt eo,
quod hoc genere metri oracula Apollinis sunt edita. nam cum in Parnaso
monte Pythonem serpentem in vindictam matris sagittis insequeretur, accolae
Delphici hoc illum metro hortati sunt.

CRVIND. 27. 20 sqq. alii vero ferunt, quod hoc genere metri (scil. elegiaco)
id est hexametro versu et pentametro cum catalectico canticum deuteronomii
apud Hebraeos fuisset cantatum.

CRVIND. 28. 25 sqq. quot sunt genera versuum in dactylico metro? quinque.
quae? hexameter, pentameter, tetrameter, trimeter, dimeter, sed licet a versificis
tetrametris, trimetris, dimetris versibus carmina invenimus conposita, hexa-
metro tamen et pentametro cum catalectico, ut praediximus modo (p. 25. 10
$qq.), metrici maxime uti solent.

CRVIND. 29. 2 sqq. hexametri versus quot genera sunt? tria. quae? hexame-
ter dactylicus tantum, hexameter dactylicus heroicus, hexameter iambicus, qui
et senarius, cum constat ex simplicibus sex, idemque ex duplicibus trimeter.

CRVIND. 33. 17 sqq. et hoc sciendum, quod alii reciprocos id est ex utra-
que parte scandendos fecerunt versus; sed quando a fine scandendi sunt, aliud
genus efficitur metri Mario Servio ita dicente (GL IV 467. 11 sqq.): reciprocus
iambicus in elegiacum est, quoties a fine scansus elegiacum facit, ut est: (inc.
242 [TRF 315] Ribbeck?)

micant nitore tecta sublimi aurea
aurea sublimi tecta nitore micant.

CRVIND. 36. 9 sqq. nec minus hae quattuor in versibus intuendae sunt spe-
cies, quas Marius Servius in multis versuum generibus manifestis enumeravit
exemplis, id est catalecticus, brachycatalecticus, acatalecticus, hypercatalecti-
cus versus ... sed licet iam Marius Servius in libello, quem de variis metrorum
scripsit generibus, has quattuor in dactylico metro species apertis prompsit
exemplis (GL IV 460. 11 sqq.), catalecticum tamen et acatalecticum hexame-
trum sive hypercatalecticum pentametrum versum modo licet raro apud me-
tricos invenimus.

CRVIND. 37. 8 sqq. cetera vero dactylici metri seu iambici necnon trochai-
ci versuum genera qui manifestis noscere optat exemplis, ex praedicto Marii
Servii libello cognoscere potest.
CRVIND. 47. 28 5qq. sed sciendum quod sicut apud metricos varia sunt ver-
suum genera, sic etiam in carminibus per rhythmum conpositis variis apud
Ambrosium et alios eruditos viros ordo invenitur varius.
CRVIND. 50. 6 sqq. haec de his, quae ad metrum dactylicum pertinent he-
roicum, satis dicta esse putamus. quisquis vero aliorum metrorum, quia multa
sunt, notitiam habere vult, de eo libello, in quo Marius Servius centum metro-
rum genera manifestis enumerat exemplis (GL IV 456 sqq.), accipere potest,
necnon et de insigni illo Porphyri poetae volumine, quo ad Constantinum mis-
so meruit de exilio liberari.
Lvpvs 1 (p. 122 Papathomopoulos) primum genus carminis (scil. Boethii)
elegiacum est, quod constat primo versu heroico, secundo prima penthemi-
mere heroica, secunda dactylica ... usus est autem hoc duobus tantum locis,
quorum initia haec sunt: (I metr. 1. 1 sq.)
carmina qui quondam studio florente peregi,
flebilis heu maestos cogor inire modos;

(V metr. 1. 1 sq.)
rupis Achaemeniae scopulis ubi versa sequentum
pectoribus figit spicula pugna fugax.

Lvpvs 8 (p. 123 Papathomopoulos) octavum genus (scil. carminum Boethii)
iambicum est hipponactium constans trimetro acatalecto claudo, iambica vero
metra imparibus quidem locis possunt recipere iambum, tribrachum, spon-
deum, dactylum, anapaestum; paribus tantum iambum vel tribrachim et fre-
quenter apud comicos anapaestum, ita tamen ut multarum brevium iunctura
vitetur. huius modi autem metrum bis posuit hoc modo: (II metr. 1. 1)

haec cum superba verterit vices dextra;
(III metr. 11. 1)
quisquis profunda mente vestigat verum.

Lvpvs 11-13 (p. 123 Papathomopoulos) undecimum genus (scil. carmi-
num Boethii) iambicum anacreontium est quod constat dimetro catalectico,
cui secundum versum supposuit ferecratium, quod paulo ante memoravi (9);
talemque variationem facit tantummodo semel, ita: (Il metr. 4. 1 sq.)

quisquis volet perennem

cautus ponere sedem.
duodecimum anapaesticum paroemiacum est, quod constat dimetro catalecti-
co; usus autem hoc genere est bis tantum, ita: (II metr. 5. 1)

felix nimium prior aetas;
(III metr. 5. 1)

qui se volet esse potentem.
tertium decimum saphicum continuatum; quod bis solum posuit genus ita: (II
metr. 6. 1)

novimus quantas dederit ruinas;

(IV metr. 7. 1)
bella bis quinis operatus annis,

quamvis id dimetro adonio terminavit, ita: (IV metr. 7. 35)
sidera donat.

Lvpvs 18 (p. 124 Papathomopoulos) duodevicesimum (scil. Boethii carmi-
num genus) dactylicum alcmanium constans trimetro hypercatalecto; hypercata-
lectus autem est versus cui una syllaba superest habetque subiectum sibi ferecra-
tium, quod, ut supra memoravi (9), spondeo constat et dactylo et spondeo. sed
in hoc loco pro primo spondeo est ubi anapaestum contra regulam in centimetro
traditam invenimus; posuit vero hoc genus semel tantum: (III metr. 6. 1 sq.)

omne hominum genus in terris
simili surgit ab ortu.

Lvpvs 23 (p. 125 Papathomopoulos) tertium et vicesimum (scil. Boethii car-
minum genus) trochaicum alcmanium constans dimetro acatalecto; sane me-
tra trochaica locis imparibus trocheum, tribrachin et non numquam dactylum,
paribus vero cum supradictos, tum etiam spondeum et anapaestum recipiunt;
huic autem generi subdidit Boetius, de quo supra dictum est, ferecratium (9),
quod pro spondeo interdum recipit anapaestum; hac quoque varietate usus est
semel tantum, ita: (IV metr. 2. 1 sq.)

quos vides sedere celsos
solii culmine reges.

Lvpvs 25 (p. 125 Papathomopoulos) quintum et vicesimum genus (scil. car-
minum Boethii) est mixtum variis pedibus, quod incertum est quo potissimum
debeat censeri vocabulo; aut enim dactylicum adonium erit, quod pro dactylo
sive pro spondeo anapaestum recipiat, aut dactylicum archilochium tetrame-
trum, quod item pro spondeo sive dactylo anapaestum indifferenter admittat;
nam anapaesticum sentire ratio dissuadet, quando spondeo vel dactylo quam
anapaesto compositum sit; usus autem est hoc genere Boetius duobus tantum
locis, quorum primordia subnotavi: (IV metr. 6. 1)

si vis celsi iura Tonantis;
(V metr. 3)
quaenam discors foedera rerum.

Lvpvs 27 (p. 126 Papathomopoulos) septimum et vicesimum (scil. Boethii
carminum genus) archilochium constans tetrametro bucolico et tribus trocheis;
tetrametrum vero bucolicum est, cum quartus pes dactylus est, qui partem fi-
niat orationis. quod apud Boetium genus ultimum invenitur eiusque initium
est: (V metr. 5. 1)

quam variis terras animalia permeant figuris.

FraGM. BEROL. GL VI 633. 20 sqq. festino enim demonstrare, quid ita et
heroum et iambicum versum antiqui Apollini adsignaverint paresque esse cre-
diderint, cum sint non tantum alio inter se genere sed etiam dispari ratione
conpositi. nam ferunt Apollinem obsidentem Delphos draconem depugnan-
tem sagittis acutis adiutum exhortatione hominum et incolentium illa nemora
nympharum his fere verbis, in mawwv.

FraGM. BEROL. GL VI 634. 11 sqq. hexametrus heroicus constat pedibus
dactylicis, spondeo et dactylo, quibus inter se varie conlocatis efficit duas et
triginta species. incipit autem a XII syllabis et pervenit ad XVII syllabas. ge-
nus unum est XII syllabarum ex omnibus spondeis, tamquam: (Enn. dub. 9
Skutsch)

introducuntur legati Minturnenses.

FraGM. Bos. GL VI 624. 23 sqq. anapaesticum metrum constat anapaesto
et spondio indifferenter et solutione anapaesti, proceleumatico pede et dactylo.
monometrum acatalectum:

lux alma deum.
dimetrum brachycatalectum:

super ardua fertur equis.
ab hoc metri genere distat versus, qui prosodiacus nominatur et est varius,
quod in principio non anapaestum, sed iambum pedem aut spondium accipiat
et duobus sequentibus anapaestis terminetur, ut est iambo:

quis inter aves melicas,
spondio:

cantu ¢,

FragM. Paris. GL VI 632. 4 sqq. si autem tales divisiones (scil. versuum)

sint, quales in illo metro sunt: (Verg. Aen. III 549)

cornua velatarum vertimus antemnarum,
et vertere poteris iterum, ut est:

vertimus antemnarum cornua velatarum,
quia sibi praepostero ordine copulari possunt, nihilo minus metrum faciunt
heroicum. tales compositiones versus omnino appellari non [proprie] possunt,
nisi abusive, sed tantum metra vocantur. haec etiam in reliquis metrorum ge-
neribus fieri similiter dicimus.

ScHoL. in Ov. Ib. 1 (p. 4 La Penna) primum enim quod facit invectivam
(scil. ponit excusationem iste auctor), cum non consueverit, secundum quod
non eo genere metri quo solent scribi.

ScHoOL. in Pers. 1. 95 (p. 270 Jahn) longum igitur Apenninum, non quod
a superiori mari ad inferius extenditur, sed quia duobus spondeis terminatur.
hoc genus versus si quando evenit, praestat decorem, si affectetur, movet risum:
sunt tamen qui affectent.

ANON. GL VI 183. 19 sqq. habentur itaque apud Horatium habita dinume-
ratione metrorum genera XXI in libris carminum et epodis.

ANON. GL VI 274. 11 sqq. genera versuum sunt novem. princeps genus
versuum heroicum, quod et epos dicitur et dactylicon; alterum, quod iambicon
dicunt, unde graecos versus trimetros nos senarios dicimus; tertium, quod tro-
chaicon appellatur; quartum, quod anapaesticon dicitur, aptum choris et tra-
gicae dignitati; quintum, quod antispasticon dicunt, unde plures meli conpo-
nuntur; sextum contrarium, quod choriambicon nominant; septimum ionicon
amnod peilovog aptum sotadicis versificationibus et mollibus versibus; octavum,

quod ionicum &1’ éNdcoovog dicitur, et hoc ad rhythmum tibicinum convenit;
nonum, quod paeonicon appellatur.

ANoN. GL VI 306. 3 sqq. (Hor. carm.13.1)

sic te diva potens Cypri.
glyconion octosyllabum et genere asclepiadeon est. huic enim si addideris di-
podian choriambicam, facies asclepiadeon sic:

sic te diva potens <diva potens> Cypri.
dividitur autem spondeo, choriambo, pyrrichio vel iambo propter syllabae in-
differentiam, ‘sic te diva potens Cypri.

ANoN. GL VI 312. 3 sqq. genera versuum. epos, quod dactylicum dicitur,
iambicum, trochaicum, anapaesticum, antispasticum, choriambicum, ionicum
amo peiovog, ionicum &nd éAdooovog, quod ad rhythmum tibicinum conve-
nit. nonum paeonicum dicitur. [S.D.B.]

